
PROFESORSKI KUTAK 

 Ovih dana su naše 
emocije podijeljene, s 
jedne strane sretni jer 
je naša draga 
direktorica, Alma 
Šehanović, nastavila 
svoju karijeru na 
novoj poziciji, s druge 
strane beskrajno tužni 
jer je iz kolektiva 
otišla divna osoba, 
kolegica, naučnica, 
omiljena i nesebična 
profesorica uvijek 
dostupna učenicima te 
nadasve odličan i vrlo 
sposoban rukovodilac.  
Draga, sad već bivša, 
direktorice, prije 
svega kolegice, bila 
nam je čast i 
zadovoljstvo 
sarađivati s tobom 
proteklih dvadesetak 
godina. Nadamo se da 
ćemo i mi u tvom srcu 
i sjećanju ostati 
jednako dugo i lijepo 
kao što ćeš ti ostati u 
našim srcima. Neka ti 
je sretno i uspješno na 
novom radnom 
mjestu. 

S velikim poštovanjem 
i tugom u srcu 
opraštamo se od našeg 
dragog kolege 
Zdravka Đurašina, 
koji je dugi niz godina 
bio neizostavan član 
našeg kolektiva. Nje-
gova predanost i 
stručnost u nastavi 
tjelesnog odgoja 
ostavili su neizbrisiv 
trag na mnogim gener-
acijama. Iako će nam 
njegova prisutnost ne-
dostajati, njegov ve-
dar, sportski duh i 
pozitivna energija 
ostat će zauvijek s na-
ma. 

Zdravko Đurašin 
1956-2025 



AKTUELNOSTI 
03. 10. 2024. godine naši učenici su, zajedno sa 
svojim vršnjacima iz drugih tuzlanskih škola, 
učestvovali u Radionici o Poslaniku islama, 
čiji je domaćin bila Behram-begova medresa.  
Povod je bio obilježavanje mjeseca rođenja 
Poslanika islama.  
U ugodnoj atmosferi razgovaralo se o 
toleranciji i odnosu prema drugom i 
drugačijem, posebno kroz prizmu islamskog 
učenja. 
Ekipu naše škole predstavljali su učenici: 
Medina Babajić, Edin Šuta, Dženan Mujić i 
Amina Selimović. 
 
Ovom prilikom uručena je i nagrada našoj 
Berini Maglić (IIIg) koja je osvojila treće 
mjesto u pisanju eseja na temu "Poslanik kao 
učitelj". 
Mentor učenicima bila je profesorica 
Almedina Imširović. 
 
Čestitamo našoj Berini i mentorici!! 
Kolektiv GMS 

3.10.2024. 

Otvorena treća Zimska škola matematike 

U Gimnaziji „Meša Selimović“ 

Tuzla tokom zimskog raspusta 

održane su: Zimska škole in-

formatike, Zimska škola računar-

skih mreža i Zimska škola ma-

tematike. Cilj događaja je pro-

mocija matematičkih i in-

formatičkih vještina, kao i pro-

mocija interesovanja i razumi-

jevanja ovih predmeta. Događaj je 

okupio učenike osnovnih i sred-

njih škola sa područja TK-a. 

Završnica održavanja pomenutih 

edukacija je podjela zahvalnica 

učenicima. 

Zimska škola ma-

tematike je 

uspješno završena. 

Kroz zajednički rad 

smo učili, 

istraživali i 

produbljivali naše 

znanje i ljubav pre-

ma matematici.  



AKTUELNOSTI 
10.10.2024. 

10. 10. 2024. godine učenici naše škole 
dali su doprinos održavanju 23. književnih susreta “Cum 
grano salis”. Upriličili smo program muzičkom 
izvedbom Asje Mulabegović i neobičnim performansom 
dramske sekcije. Centralni dio današnjeg programa 
održanog u Domu književnosti bio je proglašenje 
najboljih literarnih radova koji su učestvovali na 
konkursu: 

mjesto Ismihana Brkičević 2.a  

mjesto Danis Džaferagić 3.a  

mjesto Mirna Nikolić 3.b  
Čestitamo nagrađenim učenicima i zahvaljujemo svima 
prisutnima, a posebno gradonačelniku Zijadu Lugaviću 
na ukazanom povjerenju. 
Novinarska sekcija GMS #cumgranosalis 

Učenici naše škole su zajedno sa 
profesorima informatike Fu-
adom Harčinom, Mirelom 
Šehović i Bajrić Damirom, 
učestvovali na 8. naučno-
stručnoj konferenciji 
INN&TECH u Sarajevu, gdje je 
tema bila o značaju razvoja 
tehnike, tehnologije, inovatorst-
va i inovativnosti IT tehnologija.  
Tim povodom naši učenici su, uz pomoć djevojaka 
iz GMS IT Girls kluba, učestvovali kao demonstra-
tori svog rada na 3. Sajmu inovacija i inovativnosti 
INN&TECH.  



Pred sami početak drugog po-

lugodišta, donosimo sjajne vi-

jesti sa Izbora najboljih sportista 

TK za 2024. i Izbora sportiste 

grada Srebrenik za 2024. 

godinu. 

Ema Mešković - dobitnica priznanja 

za postignute rezultate u kategoriji 

kadeta na području TK. 

Aman Bešić - dobitnik priznanja za 

sportske rezultate u 2024. i promociju 

grada Srebrenik. 

Bakir Mešalić - dobitnik priznanja za 

postignute rezultate u kategoriji jun-

iora na području TK. 



30. 1. 2025.   godine u Klubu Baza, otvorena je Izložba fotografija polaznika pete generacije 

Škole filma i multimedija, koju Udruženje Front slobode implementira u Gimnaziji „Meša 

Selimović“ i MS Građevinsko-geodetskoj školi.  

Izložba pod nazivom „Zagađenje kroz objektiv“ sastoji se od tridesetak fotografija koje se 

bave temama zagađenja zraka, vode i zemlje, te utjecajem zagađenja na čovjeka i prirodu.  

Učenici su ovom izložbom pokušali ukazati na ozbiljnost problema sa kojim se svi susrećemo, 

ali i na potrebu za aktivnim djelovanjem.  


